
"lIIoq nutaaq" - iIIu misiligutitut sanaassaq pillugu § 37 naapertorlugu apeqqut 
nr. 2017 -032-imut akissut 

Asasara Knud, 

Suliap "lIloq Nutaaq" killiffia pillugu apeqqutinnut, Inatsisartut suleriaasianni § 37 
naapertorlugu nassiussannut qujanaq. 

Matuma kinguliani apeqqutitit issuarneqarput, akissutitaannik malitseqartinneqarlutik. 

1. "lIIoq Nutaaq" piareersarnera sumut killippa? - Aasamut sanaartorlugu 
napparneqassava? 
AKISSUT: IIloq Nutaaq-p ineriartortinneqarnera ajoraluartumik tunisassiortup 
Kalaallit Nunaanni pissutsinut inatsisinullu naleqqussaanissamut isumalluutinik 
amigaateqarnera peqqutigalugu kinguaattoorpoq. 

Naalakkersuisoqarfiup tunisassiortullu kiisalu taassuma siunnersortaata 
akornanni piffissami sivitsortumi suleqatigeereernerini 
attaveqaqatigeereernerinilu Naalakkersuisoqarfik neqerooruteqarpoq 
kisitsisitigut paasissutissanut naatsorsuinermi suliamik siuarsaataasussami 
siunnersorteqarnermut aningaasartuutit akilerniarlugit. 

Tamanna tunisassiortumit akuerineqarpoq, taamaattumillu piffissap 
sivikitsuinnaap ingerlanerani pilersaarusiornissamut illullu misiligutaasussap 
sananeqarnissaanut piffissamut pilersaarutip nutaap suliarineqarnissaa 
naatsorsuutigineqarpoq. Piffissamut pilersaarutaasup aallaavigissavaa illup 
misiligutaasussap ukiamut Uummannami sananeqarnissaa. 
Tamatumani nunaminertamik naleqquttumik atugassinneqarnissaq pillugu 
Qaasuitsup Kommunianut isumaqatigiissuteqarnissaq pisariaqartinneqarpoq. 

